
ЭЛЕКТРОГИДРАВЛИК ЭФФЕКТ ЁРДАМИДА СУВНИ ЗАРАР-
СИЗЛАНТИРИШ ВА ЎСИМЛИКЛАР УЧУН СУВДАГИ ОЗУҚА 

МИҚДОРИНИ КЎПАЙТИРИШ УСУЛИ
Турдибаев А. А., PhD, доцент, Айтбаев Н.А. таянч докторант, Акбаров Д.М. таянч докторант, “Тошкент ирригация ва қи-
шлоқ хўжалигини механизациялаш муҳандислари институти” Миллий тадқиқот университети

Аннотация
Мақолада электрогидравлик эффектдан фойдаланиб оқова сувни зарарсизлантириш ва қишлоқ хўжалиги экинлари 

учун сувдаги нитрат миқдорини ошириш мумкинлиги  баён етилган. Сувда кимёвий жараёнлар ҳосил бўлиши, электро-
гидравлик эффектнинг ултратовуш ва ултрабинафша нурланиш билан бирга амалга оширилганлиги билан тавсифланади. 
Электрогидравлик эффект билан сувга дастлабки ишлов бериш орқали сувдаги нитратларнинг миқдори 1,1 мг/л. дан 2.23 
мг/л. гача яъни 102,7% гача ортиши кузатилган бўлса, ишлов берилган сувдаги E. coli (ичак таёқчалари) бактерияларининг 
зарарсизланиши 3474(RLU) дан 610 (RLU) гача яъни, назоратдагига нисбатан 82,55 гача камайганлиги кузатилган. Сувда-
ги нитратларни кўпайиши ва E.сoli (ичак таёқчалари) бактерияларининг зарарсизланиши ишлов бериш вақтига, разряд 
кучланишига, конденсатор сиғимига, разряд оралиғига ва электрогидравлик эфект билан ишлов беришда импулслар со-
нига боғлиқ бўлиб, сувда электрогидравлик зарбанинг кимёвий реакциясини келтириб чиарадиган ултратовуш ва ултра-
бинафша нурланиш билан бирга амалга оширириш учун разряд кучланиши 9-15 кВ, Ишлов бериш вақти 100-120 минут, 
конденсатор сиғими 0,8 мкФ, разряд оралиғи ишлов бериш кучланишига боғлиқ ҳолда 10-12 мм. бўлиши  тавсия этилади

Таянч сўзлар: электрогидравлик эффект, нитратлар, E. coil бактериялари, Сувни зарарсизлантириш разряд кучлани-
ши, ҳаво оралии, конденсатор сиғими, индуктивлик электродлар орасидаги ишчи оралиқ, ишлов бериш вақти.

МЕТОД ОБЕЗЗАРАЖИВАНИЯ И СПОСОБ УВЕЛИЧЕНИЯ 
ПИТАТЕЛЬНЫХ ВЕЩЕСТВ В ВОДЕ ДЛЯ РАСТЕНИЙ С ПО-

МОЩЬЮ ЭЛЕКТРОГИДРАВЛИЧЕСКОГО ЭФФЕКТА
Турдибаев А. А., PhD, доцент, Айтбаев Н. А., базовый  докторант, Акбаров Д.М. базовый докторант, Националь-
ный исследовательский университет “Ташкентский институт инженеров ирригации и механизации сельского хо-
зяйства” 

Аннотация
В статье описана возможность использования электрогидравлического эффекта для обеззараживания сточных 

вод и увеличения количества нитратов в воде для сельскохозяйственных культур. При этом характерно формиро-
вание химических процессов в воде за счет, электрогидравлический эффект, который осуществляется совместно с 
ультразвуком и ультрафиолетовым излучением. Количество нитратов в воде составляет 1,1 мг/л при предварительной 
обработке воды электрогидравлическим эффектом. Составляет до 2,23 мг/л. или 102,7%, при этом обезвреживание 
бактерий кишечной палочки в очищенной воде снизилось с 3474 (у.е.) до 610 (у.е.), т.е. до 82,55 по сравнению с контро-
лем. Повышение содержания нитратов в воде и нейтрализация бактерий E.soli (кишечная палочка) зависят от времени 
обработки, напряжения разряда, емкости конденсатора, интервала разряда и количества импульсов при обработке 
электрогидравлическим эффектом, которую проводят совместно с ультразвуком и ультрафиолетовые излучение, вы-
зывающих химическую реакцию электрогидравлического удара в воде. Разрядное напряжение на повышение 9-15 кВ, 
время обработки 100-120 минут, в зависимости от напряжения обработки, рекомендуется иметь емкость конденсатора 
0,8 мкФ, интервал разряда 10-12 мм.

Ключевые слова: электрогидравлический эффект, нитраты, E. coli бактерии, напряжение разряда нейтрализации 
воды, воздушный зазор, емкость конденсатора, рабочее расстояние между индуктивными электродами, время обра-
ботки.

METHOD FOR WATER DISINFECTION AND METHOD FOR 
INCREASING NUTRIENTS IN WATER FOR PLANTS USING 

ELECTROHYDRAULIC EFFECT
Turdibayev A. A., PhD, Associate Professor, Aytbayev N.А., doctoral student, Akbarov D.M. doctoral student National 
Research University “Tashkent Institute of Irrigation and Agricultural Mechanization Engineers” 

Abstract.
The article describes the possibility of using the electro-hydraulic effect to neutralize wastewater and increase the amount 

of nitrates in water for crops. It is characterized by the formation of chemical processes in water, an electro-hydraulic effect, 
which is carried out in conjunction with ultrasound and ultraviolet radiation. The amount of nitrates in the water is 1.1 mg/l 
with pre-treatment of water with an electro-hydraulic effect of 2.23 mg/l. to 102.7%, while the neutralization of E. coli bacteria 
in purified water decreased from 3474 (c.u.) to 610 (c.u.), i.e. up to 82.55 compared to control. Increasing the content of nitrates 
in water and neutralizing E. soli (E. coli) bacteria depend on the treatment time, discharge voltage, capacitor capacity, discharge 

MECHANIZATION OF AGRICULTURE

№3(29).2022 Journal of "Irrigation and melioration"
58

AGRICULTURAL ELECTRICALIZATION AND AUTOMATION



interval and the number of pulses in the electro-hydraulic treatment, which is carried out in conjunction with ultrasound and 
ultraviolet radiation, causing a chemical reaction of electro-hydraulic shock in water. Discharge voltage to increase 9-15 kV. 
Processing time 100-120 minutes, depending on the processing voltage, it is recommended to have a capacitor capacitance of 
0.8uF, a discharge interval of 10-12mm.

Key words: electrohydraulic effect, nitrates, E. coli bacteria, water neutralization discharge voltage, air gap, capacitor 
capacitance, working distance between inductive electrodes, treatment time.

Кириш. Дунёда аҳоли сонининг шиддат билан ўси-
ши, саноатнинг жадал суръатларда ривожланиши, 

глобал иқлим ўзгариши натижасида сайёрамиз экологик 
ҳолатининг ёмонлашиши, ер ва сув ресурслари каби та-
биий неъматларнинг чекланганлиги шароитида инсо-
ниятнинг озиқ-овқат, қишлоқ хўжалиги маҳсулотларига 
бўлган талабнинг йилдан йилга ортиб бораётганлиги, 
ердан оқилона фойдаланиш, ерларнинг мелиоратив ҳо-
лати ва унумдорлигини яхшилаш орқали экинлар ҳосил-
дорлигини ошириш долзарб вазифалардан ҳисобланади 
[1]. Жаҳон миқёсида аҳолининг озиқ-овқат хавфсизлиги-
ни таъминлашда аграр соҳанинг ўрни ва аҳамияти кун-
дан-кунга ошиб бормоқда. Жумладан, мамлакатимизда 
ҳам мавжуд ресурс ва имкониятлардан оқилона фойда-
ланиб, аҳолини қишлоқ хўжалик маҳсулотлари билан ка-
фолатли таъминлаш, ҳосилдорлик ва манфаатдорликни 
янада ошириш, соҳага илм-фан ютуқлари ҳамда замо-
навий ёндашувларни жорий этиш долзарб масалалардан 
бири ҳисобланади [2]. 

Муҳтарам Президентимиз Шавкат Мирзиёев 2020 йил 
29 декабрь куни Олий Мажлисга йўллаган Мурожаатно-
масида, камбағалликни қисқартириш ва қишлоқ аҳолиси 
даромадларини кўпайтиришда енг тез натижа берадиган 
омил бу – қишлоқ хўжалигида ҳосилдорлик ва самара-
дорликни кескин ошириш эканлигини алоҳида таъкид-
лаб ўтганлар [3].

Ўсимликлар яхши ўсиб ривожланиши учун кислород 
(НО3) билан ёки водород (Н4+) билан бирлаштирилган 
азот керак. Кислород билан азотнинг боғланиши нитрат 
деб аталади. Водород билан азотнинг боғланиш эса ам-
моний деб аталади. Нитрат азот барча тупроқда мавжуд, 
аммо ўсимликлар аммоний азотга муҳтож. Айнан шу 
аммоний азот тупроқларда етишмайди. Ўсимлик нитрат 
азот билан озиқланишга мажбур бўлиб, уни ассимиляция 
қилинадиган шаклга айлантиради.

Нитратлар ўсимликларда ҳосилларнинг “қурилиш 
блоки” бўлиб хизмат қилади. Ўсимлик организмининг 
нормал ривожланиши ва фаолияти микро ва макро эле-
ментларнинг мақбул таъминотисиз тассавур этиб бўл-
майди. Нитритлар ўсимлик ҳаётининг барча босқичлари-
да, уруғни экишдан бошлаб ҳосил пишиб етилгунга қадар 
иштирок этади. ҳужайралар ва бутун организмнинг ри-
вожланиши нитратларсиз содир бўлмайди. Шунинг учун 
электрогидравлик эффект ёрдамида ўсимликлар суғори-
ладиган сувдаги нитратларни кўпайтириш ва шу билан 
бир қаторда сувни зарарсизлантириш усули таклиф этил-
ди [4].

Масаланинг қўйилиши. Бугунги кунда оқова сув-
ларни зарарсизлантиришнинг жуда кўп турдаги усуллари 
амалиётга жорий этилиб, қўлланилиб келинмоқда. Лекин 
бу усуллар ҳар доим хам кутилган самарани бермайди. 
Оқова сувдаги бактериал ва вирусли касалликларни  на-
зорат қилиш учун кимёвий усулдан фойдаланиш мумкин. 
Аммо биосидал ва антисептик моддаларнинг озуқавий 

эритмага киритилиши ишлов берилаётган маҳсулотнинг 
экологик сифатини пасайишига олиб келиши мумкин. 
Сувни озонлаш технологиялари муқобил ва экологик 
жиҳатдан қулайроқ усулдир. Сувнинг озонланишини жо-
рий қилиш учун қўшимча ресурслар ва энергия сарфла-
нади, бу эса атроф-муҳитга зарар етказиш эхтимолини 
ортишига олиб келиши мумкин. Озон сувдаги микроор-
ганизмларни фаолсизлантиришга қодир, аммо юқори 
харорат ва кислотали сувда озоннинг тез парчаланиши 
туфайли ишлов бериш учун кўпроқ вақт талаб этади [5]. 
Сувдаги озоннинг юқори концентрацияси ўсимликлар-
нинг илдиз тизимига салбий таъсир кўрсатиши мумкин. 
Ултрабинафша (УБ) нур билан сувни тозалаш бактериал  
микробларни йўқ қилишнинг энг самарали усули ҳи-
собланади [6]. Оқова сувда кўп миқдорда механик ара-
лашмалар мавжуд бўлганда, ултрабинафша нур билан 
дезинфекциялаш сифати пасаяди, технологияга озуқали 
эритмаларини тозалаш учун қўшимча филтрларни ўрна-
тишни талаб қилади. Энергия харажатлари ва техник хиз-
мат кўрсатиш харажатларини ҳисобига кўра, ултрабинаф-
ша нур билан сувни тозалаш, бошқа усулларга нисбатан 
юқори харажатни талаб этади  [7]. Уларнинг бири атроф 
муҳитга катта экологик хавф тўғдирса, бошқасининг за-
рарсизлантириш бўйича етарли даражада ишончли эмас, 
яна бошқаси эса иқтисодий жиҳатдан жуда қиммат. Шу 
сабабдан, бизнинг  мамлакатимиздаги сувларнинг тар-
кибий тузилиши, уларнинг сифат курсатгичлари, ҳажми 
ва иншоотларнинг ишлаш тартибларига мос ва фойдала-
нишда қулай бўлган технологияларни ишлаб чиқиш ҳо-
зирги куннинг долзарб муаммоси ҳисобланади [8].

Ечиш услублари. Электрогидравлик эффект техноло-
гияси кам энергия сарфи, тезкор ишлов бериш муддати, 
жараённи амалга оширишнинг қулайлиги, мавжуд сувни 
зарарсизлантириш технологик ускуналарга нисбатан ис-
тиболли имкониятларнинг юқорилиги билан ажралиб ту-
ради [9,10]. Қишлоқ хўжалиги ишлаб чиқаришнинг барча 
соҳаларида электрогидравлик эффект технологиялари-
дан фойдаланиш мақсадга мувофидир. Қишлоқ хўжалиги 
комплексларида технологик жараёнларни амалга оши-
риш учун электрогидравлик эффект технологиясидан 
фойдаланиш ген даражасида ўзгаришларга олиб келмай-
ди ва атроф-муҳит ва одамларга салбий таъсир кўрсат-
майди [11,12].

Натижалар таҳлили ва мисоллар. 1-расмда Сувга 
электрогидравлик эффект билан ишлов бериш қурилма-
сининг принципиал электр схемаси ва сувга ишлов бе-
риш жараёнидан лавҳа келтирилган.

Схемада лаборатория автотрансформатори, кучла-
нишни ошириб беручи АИ-70 трансформатори, КС-201Е 
юқори кучланиш диодлар, К75-15 юқори кучланишли 
конденсатор батареяси, кучланишни ростлаш учун 
ФП-разряд оралиғи мавжуд.

 1-расм. а) Сувга электрогидравлик эффект билан 
ишлов бериш қурилмасининг принципиал электр схе-

маси б) сувга ишлов бериш жараёни.

2-расм. 9, 12, 15 кВ разряд кучланишларда ишлов бе-
рилган сувдаги нитратлар миқдорининг ўзгаришлар 

динамикаси ишлов бериш вақтига боғлиқлиги. 

3-расм. Микробиологик кўрсаткичларнинг разряд 
кучланиши ва ишлов бериш вақтига боғлиқ холда 

ўзгариш динамикаси

 1-жадвал
Сувга электрогидравлик таъсирнинг технологик режимлари

Электрогидравлик эффектнинг моҳияти электр заря-
дининг ҳисобига сувда ўта юқори босимнинг пайдо бўли-
шидир [13]. Импульсли разрядланиш микросекундларда 
содир бўлиши, импульс кучи 100 кВ гача этиши гидрав-
лик босим ҳосил бўлишига сабаб бўлади. Шулар билан бир 
вақтда элементларнинг ионланиши, рентген ва ултраби-
нафша нурланиши жараёни амалга ошади. Бу омиллар 
суюқликка ва ундаги моддаларга турли хил кимёвий таъ-
сир кўрсатади. Электрогидравлик эффект электр энер-
гиясини механик энергияга айлантириш орқали, электр 
разряд ҳосил бўлиши туфайли юзага келади. Разряд ша-
клланишнинг уч босқичи мавжуд бўлиб, учқунли разряд-
нинг пайдо бўлиши, разряд энергиясининг ортиши ва 
якуний босқичлар [14].

Қишлоқ хўалиги экинларини суғориш давридаги 
асосий муаммо маълум параметрларга эга бўлган озуқа-
вий эритмани яратишдир. Кимёвий элементлар сувда 
эрийди, улар илдиз тизими орқали сўрилиши туфайли 
ўсимликларнинг озиқланишида иштирок этади. Ўсим-
ликларнинг ўсиш босқичига қараб, турли ҳил озуқавий 
элементларни талаб қилади, аммо бунинг учун сувдаги 
нитрат миқдорини ҳисобга олиш керак [15].

Ўтказилган тажрибалар асосида сувга электрогидрав-
лик эффектнинг учта технологик режими танланган 
(1-жадвал). 

№ Кўрсаткичлар I II III
1 Разряд кучланиши кВ 9 12 15

2 Конденсатор сиғими мкФ 0,8 0,8 0,8

3 Индуктивлик, мкГн 1,6 1,6 1,6

4 Разряд оралиғи, мм 8 10 12

5 Электродлар орасидаги ишчи 
оралиқ, мм

7 9 11

Танланган учта режим: разряд кучланиши 9, 12, 15 кВ, 
ҳаво оралиғи 8, 10, 12 мм, электродлар орасидаги ишчи 
оралиқ 7, 9, 11 мм. да бир литр мидордаги оқова сувига 
ишлов берилди. Тажрибаларда ишлов бериш ватининг 
сувдани нитратлар сонига боғлиқлиги текширилди барча 
тажриба натижалари 2-расмда умумлаштирилган.

Олинган тажриба натижаларидан шундай хулосага ке-
лиш мумкинки, фақатгина разряд кучланишини ошириш 
билан сувдаги нитратлар сонини кўпайтиришга катта 
таъсир кўрсата олмайди. Сувдаги нитратлар сонининг ор-
тиши ишлов бериш вақтига хам боғлиқ. Бунда ишлов бе-
риладиган разиряд кучланишига мос равишда ҳаводаги 
разряд оралиғи ва электродлар орасидаги ишчи оралиқ 
ўзгартирилиши керак. 

Электрогидравлик эффект сувда ултратовуш ва ул-
трабинафша нурланиш билан бирга амалга ошади. Бу 
таъсирлар эса сувдаги бактерияларнинг йўқ қилиш учун 
хизмат қилади [16, 17]. Сувдаги бактерияларнинг ўлими 
кучланиш қийматига ва ишлов бериш вақтига боғлиқли-
ги аниқланди.(3-расм).

 Тажрибаларда сувдаги E. Coil (ичак таёқчалари) бак-
терияларининг қай даражада зарарсизлантирилганли-
ги текшириб кўрилди. Олинган тажриба натижаларга 
асосланиб шуни айтиш мумкинки, сувдаги E. coil (ичак 
таёқчалари) бактерияларининг ўлими ишлов бериш 
вақтига ва разряд кучланишининг қийматига боғлиқ. 
Чунки разряд кучланиши қанчалик юқори бўлса ултра-
товуш ва ултрабинафша нурланиш шунча юқори бўлади.

Тажриба натижалари Тошкент сув таъминоти корхо-
насининг лабораториясида текширилди. Нитратларни 
ўлчаш учун сувдаги нитратларни ўлчаш тартибига муво-
фиқ pH ўлчагич ва ионометр ишлатилди. 

Хулоса. Ўсимликларни суғориш учун фойдаланила-
диган оқова сувларга электрогидравлик эффект техно-
логияси билан ишлов бериш самарадорлигини ўрганиш 
натижасида шу нарса маълум бўлдики, электрогидравлик 
эффект сувда кучли электромагнит майдон, кучли раз-
рядли ёруғлик, ултрабинафша, рентген нурланиши ултра-
товуш ва юқори босимли механик энергия ёрдамида су-
юқлик ва ундаги моддаларга турли хил физик ва кимёвий 

таъсир кўрсатиш имкони мавжуд.
Электрогидравлик эффект билан ишлов бериш орқа-

ли сувдаги нитратларнинг миқдорини 1,1 мг/л. дан               
2.23 мг/л. гача яъни 102,7% гача ортиши ҳисобига ўсим-
ликларни қўшимча озиқлантириш имкони яратилди.

Оқова сувлардаги E. coli (ичак таёқчалари) бактерия-
ларининг зарарсизланиши 3474(RLU) дан 610 (RLU) гача 
яъни, назоратдагига нисбатан 82,55 гача зарарсизланти-
риш эвазига ўсимлик орқали инсон ва хайвон организ-
мига ўтишини эхтимоли олди олинади ва натижада ин-
сон саломатлиги сақланиб қолинади. 

Сувда электрогидравлик зарбанинг кимёвий реакци-
ясини келтириб чиарадиган ултратовуш ва ултрабинаф-
ша нурланиш билан бирга амалга оширириш учун разряд 
кучланиши 9-15 кВ, Ишлов бериш вақти 100-120 минут, 
конденсатор сиғими 0,8 мкФ, разряд оралиғи ишлов бе-
риш кучланишига боғлиқ ҳолда 10-12 мм. бўлиши  тавсия 
этилади. 

